
Ed. 239. Frumvarp til laga [132. mál]
um breyting á lögum nr. 34 1946, um fræðslu barna.

Flm.: Karl Kristjánsson.

1. gr.
Aftan við fyrri málsgr. 16. gr. laganna bætist nýr málsl., svo hljóðandi:
ÞÓ má skipa próflausa kennara, þegar þeir hafa starfað sem ráðnir eða settir

kennarar í 15 ár eða lengur, ef hlutaðeigandi námsstjóri og fræðslumálastjóri mæla
með því.

2. gr.
Lög þessi öðlast þegar gildi.

Greinargerð.
Eins og kunnugt er, hefur jafnan verið vöntun á mönnum, sem tekið hafa

kennarapróf, til þess að gegna störfum við barnaskólana víðs vegar um land. Úr-
ræðin hafa orðið þau að fá til starfanna einhverja hæfa menn, þótt ekki hefðu
þeir kennarapróf. Menn þessir hafa auðvitað aðeins verið ráðnir eða settir kennarar
"til bráðabirgða" og orðið að víkja, hvaða ár sem maður með kennaraprófi leitaði
eftir starfinu.

Að sjálfsögðu hafa verið - og eru - mest brögð að því, að menn með próf-
réttindum fáist ekki í afskekktustu skólahverfi landsins eða þangað, sem réttinda-
mönnum þykir óálitlegast einhverra hluta vegna að taka sér bólfestu til frambúðar.

Fæstir hinna próflausu kennara festast í kennarastarfinu. þótt þeir hlaupi í
skörðin á tímabili og leysi með því vandræði. Hins vegar gera fáeinir kennsluna
að lífsstarfi, ef hún lætur þeim vel og svo háttar, að enginn kennari með réttind-
um gefur sig fram í það sæti, er þeir skipa. Hvarvetna verða þeir samkvæmt gild-
andi lögum að víkja fyrir mönnum, er kennarapróf hafa tekið, ef slíkir menn gefa
kost á sér, og þá hvorki spurt um reynslu né hæfileika.

Samkvæmt upplýsingum, sem flutningsmaður hefur fengið hjá fræðslumála-
skrifstofunni, er tala próflausra barnakennara eftirtalin skólaár sem hér segir:

Skólaárið 1953-54: 12 í föstum skólum, 54 farskólum, 66 samtals.
1954-55: 13 -,,- 52 -,,- 65
1955-56: 27 -,,- 55 -,,- 82

Starfsárafjöldi þeirra 82 kennara, sem nú eru að starfi, skiptist þannig:

1- 5 ár 44 kennarar.
6- 9 - 11

10-14 - 15
15 ár o. fl. 12

Af þessum 12 siðasttöldu kennurum eru 4 við fasta skóla og 8 við farskóla.
Með frumvarpi þessu er lagt til, að í lög verði leitt, að þeir menn, kennara-

prófslausir, sem gegnt hafa barnakennslu í skólum ríkisins í 15 ár eða lengur,
skuli öðlast full réttindi, þegar hlutaðeigandi námsstjóri mælir með því og fræðslu-
málastjóri einnig.

Hér er ekki um aukin laun fyrir kermarana að ræða, heldur atvinnuréttindi.
Ekki skal gert lítið úr sérmenntun barnakennara og gildi prófa henni til stað-

festingar. En sjálfsmenntun og 15 ára reynsla við kennsluna vega líka mikið. Geta
tæplega verið skiptar skoðanir um, að réttmætt sé og sanngjarnt, að menn, þótt
eigi hafi þeir tekið próf við Kennaraskólann. en aftur á móti starfað að kennslu í
15 ár, þar sem menn með réttindi hafa ekki til fengizt, fái full réttindi og þurfi
ekki eftir það að rýma sæti af þeirri ástæðu, að einhver, sem tekið hefur próf,
komi loks til sögunnar.


